
Promoziun exemplarica dals emprendists

La Ems Chemia vegn undrada cun il Premi naziunal da furmaziun

DA MARTIN CABALZAR / FMR

M Enrenconuschientscha da sia lavur
exemplarica en favur da la furmaziun
professiunala é la Ems Chemia vegni-
da onurada cun il Premi naziunal da
furmaziun. Stersas saira é la surdada
vegnida celebrada en preschientscha
dals emprendists e darepreschentants
da la politica e da I'economia en la
Cantinetta da la Ems Chemia a Domat.
Il Premi naziunal da furmaziun dota cun
20000 francs vegn surdd cuminaivla-

main da la Fundaziun Hans Huber e da

la Fundaziun da las Scolas autas spezial-
isadas da la Svizra. Sco quai che la schef-

fa da l'interpresa Magdalena Martullo ha

tradi vers la FMR vegnan ils daners dal

premi investids per la realisaziun d’ina

app interna per las emprendistas e per ils
emprendists. Cun questa investiziun vul
Martullo meglierar la communicaziun

tranter emprendists e mussader, rinforzar

I'accumpagnament persunal ed interme-
diar materialias d’emprender e d’exercizi
sco era simplifitgar 'administraziun.

In manaschi da furmaziun attractiv
Cun la surdada da quest premi veglian

ins accentuar e renconuscher la muntada

ed il success dal sistem dual en la furma-
ziun professiunala, ha ditg Christian
Fiechter, il parsura da la fundaziun. Da-

mai ch’i saja gist actualmain difficil da

chattar emprendists saja zunt impurtant
d’accentuar ils avantatgs d’ina furmaziun

professiunala cun emprendissadi. En la

retscha illustra dals purtaders dal premi
figurescha sper interpresas renomadas
sco Amag, UBS, Swatch e Stadler Rail uss
da nov era linterpresa grischuna Ems
Chemia. La Ems Chemia na saja betg mo
sa profilada sco producenta da materials

spezials, ella haja era merits spezials per

la furmaziun da giuvens mastergnants,
ha menziuna Fichter en sia laudaziun.
Per obtegnair quest premi exclusiv sin
plaun naziunal stoppian las interpresas

ademplir ina lunga glista da criteris. La
Ems Chemia haja adempli praticamain
tut quest criteris e quai a moda suverana.
La finamira primordiala saja da porscher
als giuvenils ina buna furmaziun profes-
siunala per la finala avair agens buns ar-
tisans. Quai che la Ems Chemia prestia
en quest sectur surpassia per bler las me-
siras usitadas. Tar ses engaschament a fa-
vur da la furmaziun professiunala tutga
tranter auter cunzunt la promoziun tem-
privasco ils champs da mint, I'exposiziun
Emsorama e 'Emsorama mobil sco era
las stentas d’intermediar durant la fur-
maziun professiunala era cumpetenzas
socialas sco era da pussibilitar dimoras da
furmaziun en las sedias da la Ems Che-
mia en Pexteriur. Adina puspé han las
emprendistas ed ils emprendists 'occa-
siun da preschentar lur lavurs a la publi-
citad, saja quai a las radunanzas genera-
las da l'interpresa avant millis d’auditurs
ed aspectaturs u a chaschun d’exposi-
ziuns ambulantas en il Grischun u ordai-
fer. La lavur tar la Ems Chemia saja den-
tant tut auter ch’in «job da tschigulattay,
ha accentud Fiechter. Uschia quintan ins
cun ina nota finala da minimum in da
tschintg, quai che vegnia la finala era
cuntanschi senz’excepziun.

Engaschi en la furmaziun

d’emprendists dapi 1943
Cun plaschair ha la scheffa da I'interpre-
sa e cussegliera naziunala Martullo pren-
di encunter la trofea or dals mauns da
Fiechter, «era sche quella n'¢ betg con-
struida en material artifizial da la Ems
Chemia, sco ella ha manegia sibillinica-
main. Per la Ems Chemia saja ina buna
furmaziun professiunala «ina pitga im-
purtanta per labilitad d’innovaziun da
I'interpresa». Radund 75 pertschient da
ses collavuraturs hajan absolvi in em-
prendissadi. La Ems Chemia porschia gia
dapi 1943 la pussaivladad d’absolver in
emprendissadi. Quest onn saja Daniel
Caluori sta'emprim ch’ha fatg'empren-

La scheffa dal concern Magdalena Martullo demonstrescha a cusseglier guvernativ Jon
Domenic Parolini las funcziuns d'in’apparatura da 'Emsorama.

dissadi da laborant tar 'anteriura fabrica
da zutgerificaziun da cellulosa/laina. En
il fratemp porscha la Ems Chemia posts
d’empredissadi per 15 professiuns ed ha
furma en tut quels onns passa 3000 em-
prendistas ed emprendists, ha ditg Mar-
tullo.

Gratulaziun da la regenza
Sortind dal citat «I na dat nagut dal bun,
auter ch’ins fa sez» dad Erich Kistner ha
cusseglier guvernativ Jon Domenic Paro-
lini accentua’eminenta muntada econo-
mica d’ina buna furmaziun professiuna-
la per il Grischun. La Ems Chemia fe-
tschia quai exemplaricamain. Il directur
d’educaziun grischun suctastritga ils
avantatgs da noss sistem da furmaziun

dual e sabun gra alas interpresas che pus-
sibiliteschan a la giuventetgna ina buna
basa per industria e mastergn. Als em-
prendists appellescha el da nizzegiar la
schanza da furmar activamain lur avegnir
professiunal.

Per il chantun saja Ems cun ses 140
emprendists e passa 1000 posts da lavur
in impurtant partenari. Linterpresa saja
era s’engaschada activamain e finanzial-
main per la realisaziun da I'anteriur Tec-
nicum da la saira e per 'actuala Scola au-
ta spezialisada. Per quai sa la regenza bun
gra a la Ems Chemia che na saja uss betg
mo il pli impurtant patrun da lavur da la
Svizra sidorientala, mabain uss uffizial-
main in dals megliers lieus da furmaziun
da l'entira Svizra.

